
bernama

Suatu Akta bagi menubuhkan Lembaga Penyelidikan
dan Pembangunan Perhutanan Malaysia, untuk
pentadbiran  suatu kumpulan wang bagi maksud
membiayai penyelidikan dan bagi mengadakan
peruntukan mengenai perkara-perkara yang ber-
kaitan dengannya.

-MAKA INILAH DIPERBUAT UNDANG-
UNDANG oleh Duli Yang Maha Mulia Seri Paduka
Baginda Yang di-Pertuan Agong dengan nasihat dan
persetujuan Dewan Negara dan Dewan Rakyat yang
bersidang dalam Parlimen, dan dengan kuasa daripada-
nya, seperti berikut:

BaHAGIAN 1
PERMULAAN

j (1) Akta ini" bolehlah dinamakan Akta Lembaga
Penyelidikan dan Pembangunan Perhutanan Malaysia
1985 dan terpakai bagi seluruh Malaysia.

(2) Akta ini hendaklah mula berkuatkuasa pada
tarikh yang ditetapkan oleh Menteri melalui pemberi-
tahuan dalam Warta, dan tarikh-tarikh berlainan
boleh ditetapkan . bagi bahaglan-bahagnan yang ber-
lainan dalam Malaysia. .

2. Dalam Akta ini, melainkan jika konteksnya meng-
hendaki makna yang lain—

“ahli” ertinya ahli'Lembaga, dan termasuk ahli silih
ganti;

Tajuk
ringkas,
pemakaian
dan mula
berkuat-
kuasa.

Tafsiran.

“hasil hutan” ertinya—,

(a) hasil-hasil dalam bentuk yang belum diproses
atau telah diproses sebahagiannya, iaitu—

kayu balak; kayu jaras; kayu api; kayu getah;

batang kelapa sawit, batang kelapa dan

batang palma-palma lain; kayu gaharu dan

kayu-kayu lain yang berbau; gam, damar

... dan oleoresin; minyak-minyak kayu; daun-

_daun; rotan; buluh; nat illipe; pucuk; akar;
- mengkuang; '

(b) hasil-hasil yang telah mengalami proses atau
yang bentuk-bentuknya sudah diubah, iaitu—
kayu gergaji; arang kayu; minyak-minyak
bauan; kayu serpai, dan tatal kayu; kayu
kisar; kayu yang diketam, dan kayu kumai;
papan lapis dan venir; papan partikel dan
papan gentian; papan belok; papan lamin,
dan hasil-hasil panel lain dari kayu yang
diubahsuai; kayu pulpa, kertas dan hasil-
_ hasil dari kertas; kayu lapis perekat; dan
" hasil-hasil lain yang diproses yang berasal
dari butiran-butiran yang disenaraikan dalam
butiran (a); dan

(¢) hasil-hasil dalam bentuk yang sudah siap untuk
digunakan, iaitu—

atap; kayu landasan keretapi dan trem;
perabot, hasil-hasil kerja tangan dan barang-
barang mainan daripada kayu; pemegang
alat-alat daripada kayu; cerucuk, pancang,
dan kayu pancang; bingkai gambar dari kayu;
kotak-kotak bungkusan dari kayu; alat-alat
perkakas rumah dari kayu; bakul, barang-
barang anyaman dan barang-barang lain
dari anyaman; pensil; dan barang-barang
lain yang siap untuk diguna yang sepenuh-
nya atau sebahagiannya dibuat dari hasil-
hasil (};mg disenaraikian dalam butiran (a)
atau .

“industri-industri perhutanan” ertinya semua industri
yang terlibat dengan kerja-kerja = pengusahaan,
pengeluaran, pemprosesan, pengilangan, pengawetan
dan pengeringan hasil-hasil hutan;



LEMBAGA PENYELIDIKAN DAN PEMBANGUNAN S
PERHUTANAN MALAYSIA

“Institut” ertinya Institut Penyelidikan Perhutanan
Malaysia yang ditubuhkan di bawah seksyen -

“Ketua Pengarah” ertinya Ketua Pengaa‘ah yang di-
lantik di bawah seksyen 12 dan .termaswk TumbaLan
Ketua Pengarah;

“Kumpulan Wang” ertinya Kumpulan Wang Penye-
lidikan dan Pembangunan Perhutanan yang ditubuhkan
di bawah seksyen 15;

“Lembaga’” ertinya Lemb:aga Penyelidikan dan
Pembangunan Perhutanan Malaysia yang ditubuhkan
di bawah seksyen 3;

“Menteri” ertinya Menteri yang pada masa itu ber-
tanggungjawab ke atas sektor perhutanan;

“pembangunan perhutanan” ertinya dasar-dasar dan
aktiviti-aktiviti pengurusan dan pembangunan bagi
semua hutan semulajadi dan hutan buatan manusia,
berdasarkan kepada prinsip-prinsip ekologi dan eko-
nomi yang baik, bagi kedua-dua tujuan yang khusus
untuk pengeluaran hasil-hasil hutan dan pemehharaan
alam sekitar;

“Pengerusi” ertinya Pengerusi Lembagta yang dilantik
di bawah seksyen 3;

“program-program yang diluluskan” ertinya program-
program yang diluluskan oleh Lembaga;

“saraan” termasuklah gaji atau upah, elaun, faedah-
faedah perubatan, rumah percuma atau rumah subsidi,

dan keistimewaan-keistimewaan lain yang boleh dmnlal
dengan wang.

‘BAHAGIAN 11
LEMBAGA

3. (1) Maka hendaklah ditubuhkan suatu pertubuhan
perbadanan yang akan  dikenali sebagai “Lembaga
Penyelidikan dan Pembangunan Perhutanan Malaysia”
yang kekal turun-temurun dan mempunyai suatu

Penubuhan
Lembaga.

jawatan.

meterai biasa dan yang boleh mendakwa dan didakwa
atas. namanya yang.tersebut itu dan tertakluk kepada
dan bagi maksud-maksud Akta ini, boleh membuat
kontrak dan boleh memegang dan memperniagakan
atau membuat apa-apa urusan dengan apa-apa harta
alih -atau harta tak alih dan boleh melakukan semua
perkara dan hal lain yang bersampingan atau berka1tan
dengan pertubuhan perbadanan.

(2. Le mb:aga hendaklah terdiri dari ahli-ahli berikut
yang hendaklah dilantik oleh Menterl

(a) seorang Pengerusi;

(b) seorang wakil daripada Kementerian yang ber-
tanggungjawab bagi perhutanan;

(¢) seorang wakil daripada Perbendaharaan;

(d) scorang wakil daripada Jabatan Perhutanan
Persekutuan;

(e) seorang wakil daripada Lembaga Perindustrian
Kayu Malaysia;

(f) tiga orang wakil daripada perdagangan dan
" perindustrian kayu; dan

(g) mana-mana orang lain tidak lebih dari empat
orang yang, pada pendapat Menteri, boleh

memberi sumbangan kepada penyelidikan dan
pembangunan perhutanan.

(3) Menteri hendaklah, selain dari orang-orang yang
tersebut di dalam subseksyen (2), melantik untuk men-
jadi ahli-ahli Lembaga, seramai tidak lebih dari tiga
orang lain sebagaimana difikirkannya sesuai, untuk

mewakili kepentingan Negeri-Negeri dalam penye-
lidikan perhutanan.

(4). Ketua Pengarah hendaklah mengjadi seorang ahli
Lembaga. :

(5) Lembaga hendaklah menjalankan fungsx-fungsx-
nya dan hendaklah melaksanakan kewajipan-kewajipan-
nya mengikut Jadual.

4. Ahli-ahli Lembaga hendaklah memegang jawatan
bagi sesuatu tempoh sebagaimana ditetapkan dalam
surat perlantikan mereka dan adalah layak bagi per-
lantikan semula.

5.'(1) Menteri boleh, bagu -t.xap-tnap seorang ahh yang
dilantik di bawah seksyen 3 (2) (b) hingga 3 (2) (f)
dan seksyen 3 (3), melantrk seseorang sebagal ahli silih
ganti untuk menghadm mesvuarlat-mesyuarat Lembaga
bagi menggantikan tempat seseorang. ahli, sekiranya
ahli itu oleh kerana apa-apa sebab tidak dapat hadir.

(2) Apabila menghadiri mesyuarat-mesyuarat Lem-
baga, seseorang ahli silih ganti hendaklah bagi semua
maksud dianggap menjadi seorang ahh Lembaga

(3) Seseorang ahli silih ganti hendaklah, elainkan
jika dia meletak jawatan terlebih dahulu atau jika
perlantikannya dibatalkan  terlebih dahulu, terhenti
daripada . menjadi ahli silih ganti apabila ahli yang
baginya dia menjadi ahli silih ganti itu berhenti daripada
menjadi ahli Lembaga. ..

6. Perlantikan tiap-tiap ahli dan ahli silih ganti Lem-
baga hendaklah disiarkan dalam Warra.

7. (1) Menteri boleh melantik ‘mana-mana ahli Lem-
baga untuk menjalankan fungsi-fungsi Pengerusi di
sepanjang tempoh yang Pengerusi oleh kerana apa-apa
sebab tidak dapat menjalankan fungsi-fungsinya atau di
sepanjang tempoh apa-apa kekosongan dalam jawatan
Pengerusi; dan ahli tersebut hendaklah, di sepanjang
tempoh dia menjalankan fungsi-fungsi - Péngerusi di
bawah subseksyen ini, dianggap sebagai Pengerusi.

(2) Sehingga suatu perlantikan’ dibuat di bawah sub-
seksyen (1), atau jika perlantikan itu tldak dibuat, ahli
yang dilantik di bawah seksyen 3 (2) (b)._hendaklah

menjalankan, fungsi-fungsi Pengerusi dan: dianggap se-

bagai ‘Pengerusi; :dan  jika ahli tersebut oleh kerana
apa-apa sebab tidak berupaya bertindak di bawah sub-
seksyen ini, ahli yang dilantik di bawah seksyen 3 (2) (d)
hendaklah menjalankan fungs1-f1mgs1 Pengerusi dan
dianggap sebagai Pengerusi.

Ahli s111h
ganti.

Perlantikan
ke dalam
Lembaga
hendaklah
diwartakan.

Menjalankan
fungsi-

fungsi
Pengerusi
bagi tempoh
sementara.



8 feAUSAF NG UNDANG-UNDANG

Fulﬁnﬁi' 8 (1) Lembaga hendaklah menjalankan fungs1-fungs1
Lembaga. = yang berikut:

(a) men]alankan dan menganjurkan penyelidikan
mengenai pembangunan perhutanan termasuk
pengeluaran hutan, pengeluaran, pemprosesan,
penstoran, pengangkutan dan penggunaan hasil-
hasil hutan, dan bidang-bidang lain yang sesuai
dengan pembangunan seterusnya bagi sektor
perhutanan dan pemuliharaan sumber;

(b) mendapatkan, sekiranya kepentingan awam
atau kepentingan pembangunan perhutanan
dan industri-industri perhutanan begitu memer-
lukan, kemajuan dan eksploitasi hasil-hasil
‘penyehdlka.n yang didapati oleh Lembaga
masih belum dimajukan atau belum di-
eksploitasi atau tidak dimajukan atau tidak
-dieksploitasi dengan secukupnya;

(c) memperolehi, memegang, melupuskan atau
memberi hak-hak yang berkaitan dengan hasil
apa-apa penyelidikan yang dijalankan oleh
Lembaga atau, sekiranya kepentingan awam
atau kepentingan pembangunan perhutanan
dan industri-industri perhutanan begitu memer-
lukan, berkaitan dengan hasil apa-apa penye-
lidikan vang dijalankan oleh mana-mana orang

. atau organisasi;

(d) mengawal, menyelaras dan mengesan aktiviti-
aktiviti mana-mana organisasi yang menjalan-
kan program-program dan projek-projek penye-
lidikan dan pembangunan yang dibiayai sepe-
nuhnya atau sebahaglan besarnya dari Kum-

- pulan Wang; :

(e) memastikan bahawa Lembaga sentiasa diberi-
tahu dengan sepenuhnya akan aktiviti-aktiviti
yang relevan bagi mana-mana organisasi yang
menjalankan program-program dan proiek-
projek penyelidikan dan pembangunan yang
dibiayai sebahaglannya oleh Kumpulan Wang;

(f) mengumpul, menyatukan dan menyebar mak-
lumat berhubungan dengan pengurusan dan
pembangunan perhutanan, hasil-hasil hutan dan
penggunaan hasil-hasil hutan;

(2 menyelaraskan akt1v1t1-akt1v1t1 d1 dalam Maldy-
"~ sia berhubungan dengan penyelidikan dan pem-
- bangunan, ‘publisiti dan perkara-perkara lain
berkaitan ‘dengan pembangunan perhutanan
dan industri perhutanan serta mengadakan per-
hubungan dengan badan-badan di luar Malay-

sia berkaitan dengan perkara-perkara tersebut;

(h) sentiasa memberitahu Menteri dengan sepenuh-
nya semua perkara berhubungan dengan penye-
lidikan dan pembangunan perhutanan; dan

(i) menjalankan apa-apa fungs1 1a1n 'sebagaimana
diarahkan oleh Menteri dari semasa ke semasa.

(2) Lembaga boleh melakukan segala perkara perlu
yang munasabah, atau bermanfaat bagi atau bersam-
pingan dengan, perlaksanaan fungsi-fungsinya, khusus-

nya tetapi tanpa menjejaskan keluasan makna seksyen
ini— ;

(@) untuk membuat kontrak dengan, atau mentau-
liahkan mana-mana orang atau badan untuk
menjalankan penyelidikan;

(b) untuk mengadakan  perkhidmatan-perkhid-
matan perundingan bagi orang ramai; dan

(¢) untuk - menubuhkan - jawatankuasa-jawatan-
kuasa, yang boleh dianggotai oleh atau ter-
masuk orang-orang yang bukan ahli Lembaga,

~ untuk memberi nasihat atau membantu Lem-
baga di dalam , perkara-perkara berkenaan
dengan fungsi-fungsinya sebagaimana difikir-
kannya patut; dan' Lembaga boleh mewakilkan,
tertakluk kepada ' syarat-syarat dan sekatan-
sekatan yang boleh dikenakannya, apa-apa
fungsinya di bawah Akta (kecuali kuasa untuk
membuat peraturan-peraturan dan ' untuk
meminjam . wang) sebagaimana difikirkannya
sesuai bagi mana-mana jawatankuasa tersebut,
dan apa-apa tindakan yang dilakukan atau
keputusan yang dibuat oleh jawatankuasa-
jawatankuasa menurut apa-apa perwakilan
tersebut hendaklah dianggap sebagai tindakan
atau keputusan Lembaga.




Menteri
boleh
memberi
arahan.

Kuasa
Lembaga
untuk
membuat

peraturan-
peraturan.

Institut.

10 S aRaNG UNDANG:—UNDANG

9. Lembaga hendaklah bertanggungjawab kepada Men-
teri-:dan. . Menteri boleh, .selepas, berunding dengan
Lembaga, sekiranya menurut budi bicaranya dianggap-
nya perluuntuk berbuat demikian, memberikan kepada-
nya apa-apa arahan yang dianggapnya sesuai.dan ber-
manfaat dan Lembaga hendaklah mematuhl arahan-
arahan tersebut :

10. Lembaga boleh dengan kelulusan Menterl mem-
buat - apa-apa: kaedah~ dan peraturan - sebagaimana
difikirkannya perlu bagi-perlaksanaan -fungsi-fungsi-
nya dengan' berkesan di  bawah ‘seksyen 8, dan
khususnya, tetapi tanpa menjejaskan keluasan kuasa
yang diberi oleh seksyen ini, kaedah-kaedah dan
peraturan-peraturan tersebut boleh—

(@) menetapkan prosedur bagi pentadbiran Kum-
pulan Wang di bawah Bahagian IV;* :

(b) mengadakan skim-skim dan terma-terma dan
syarat-syarat perkhidmatan termasuk mengenai
kelakuan dan disiplin pegawai-pegawai dan
pengkhidmat-pengkhidmat Institut;

(c) menetapkan terma-terma dan syarat-syarat bagi
pinjaman-pinjaman yang ' diberikan' kepada
pegawai-pegawai dan pengkhidmat-pengkhid-
mat Institut di bawah seksyen 15 (3) (d); dan

(d) membuat peruntukan bagi apa-apa perkara
lain yang perlu untuk perlaksanaan perun-
tukan-peruntukan ‘Akta ini dengan leblh baik
dan berkesan

BAHAGIAN 11T |
- }NSTITUT

11. (1) Lembaga hendaklah: menubuhkan dan meng-
uruskan suatu institut penyelidikan yang: akan di-
namakan Institut Penyelidikan Perhutanan Malaysia
bagi tujuan melaksanakan fungs1—fungsmya di bawah
Akta ini.

2) Lembaga hendaklah berhubungan dengan Insti-
tut itu,—

(a) tertakluk kepada seksyen 12 4), menentukdn
..bilangan dan gred jawatan pegawai-pegawai
dan pengkhldmat-pengkhldmat yang diperlu-
kan oleh Institut;

(b). menentukan prioriti aktiviti-aktiviti penyelidik-
an Institut dan meluluskan program-program
penyelidikan tahunan dan anggaran perbelan-
jaan yang perlu bagi melaksanakan aktiviti-
aktiviti dan pentadbiran Institut;

(¢ ' memastikan" supaya program-program = yang
diluluskan ~ dijalankan ''dengan = sewajarnya
dan - supaya - perbelanjaan yang ‘ditanggung
adalah mengikut anggaran perbelanjaan; dan

(d) mempunyai apa-apa kuasa lain yang perlu bagi
pengurusan Institut. .

12. (1) Menteri hendaklah melantik seorang Ketua
Pengarah Institut.

(2) Lembaga hendaklah melantik seorang Timbalan
Ketua Pengarah Institut dan boleh juga melantik
seberapa ramai pegawai dan pengkhidmat lain Institut
sebagaimana difikirkannya perlu dan bermanfaat bagi
menjalankan f{ungsi-fungsinya.

(3) Perlantikan Ketua Pengarah dan Timbalan
Ketua Pengarah hendaklah disiarkan dalam Warta.

(4) Lembaga hendaklah, sebelum menubuhkan atau
mengubahsuai apa-apa skim perkhidmatan bagi pega-
wai-pegawai dan pengkhidmat-pengkhidmat Institut,
termasuk terma-terma dan syarat-syarat perkhidmatan
dan gaji, apa-apa skim pencen, dan apa-apa skim yang
berhubungan dengan elaun-elaun dan apa-apa saraan
lain, mendapatkan kelulusan Perbendaharaan dan
Jabatan Perkhidmatan Awam.

13. (1) Ketua Pengarah hendaklah menjadi ‘ketua
pegawai eksekutif Institut dan hendaklah, selain dari-
pada mempunyai apa-apa kuasa dan tugas yang di-
tetapkan dalam subseksyen (2) atau sebagaimana
difikirkan patut oleh: Lembaga untuk memberi atau
mengenakan ke atasnya, mempunyai semua kuasa dan
tugas yang perlu untuk menjalankan pentadbiran dan
fungsi-fungsi teknik Institut.

(2) Ketua Pengarah hendaklah—

(a) mengemukakan untuk kelulusan Lembaga—

(i) program-program  penyelidikan tahunan;
dan -

Perlantikan

pegawai-
pegawai

dan peng-
khidmat-
pengkhidmat
Institut.

Kuasa-kuasa
dan
tugas-tugas
Ketua
Pengarah.

(ii) anggaran hasil dan anggaran perbelan-
jaan yang perlu bagi menjalankan aktiviti-
aktiviti' Institut termasilk program-pro-
gram penyelidikan tahunan dan bagi
pentadbiran Institut;

(b) memastikan bahawa - program-program ,yang
diluluskan dilaksanakan dengan sewajarnya
dan bahawa perbelanjaan bagi menjalankan
program-program yang diluluskan dan juga bagi
pentadbiran Institut, adalah menurut anggaran
yang diluluskan oleh Lembaga;

(c) sentiasa memberitahu Lembaga dengan se-
penuhnya akan kemajuan penyelidikan, pem-
bangunan dan perkhidmatan nasihat, dan
menyediakan dan mengemukakan kepada Lem-

~baga dengan seberapa segera yang boleh selepas
tamatnya tiap-tiap tahun kewangan suatu
laporan berkenaan dengan pentadbiran Institut
yang disertakan dengan suatu penyata pen-
dapatan dan perbelan]aan bagi tahun yang
baru sahaja berakhir itu bersama-sama dengan

kunci kira-kira seperti pada akhir tahun itu;
dan

(d) bertanggungjawab bagi mengadakan dan me-
nyelenggarakan perkhidmatan kesetiausahaan
yang perlu bagi Lembaga.

(3) Pada menjalankan kuasa-kuasa dan pada me-
laksanakan tugas-tugasnya, Ketua Pengarah hendaklah
dibantu oleh Timbalan Ketua Pengarah.

(4) Jika Ketua Pengarah tidak dapat, bagi tempoh
sementara, menjalankan kuasa-kuasa dan tugas-tugas-
nya oleh sebab sakit, tidak hadir atau atas apa-apa
sebab lain, Timbalan Ketua Pengarah hendaklah men-
jalankan kuasa-kuasa dan tugas-tugas Ketua Pengarah
itu.

Pengkhidmat 14. Semua ahli dan semua pegawai dan pengkhidmat
awam

NAM.B Institut: hendaklah dianggap sebagai pengkhidmat
Bab 45. awam dalam erti Kanun Keseksaan.

¢ BAHAGIAN 1V ;
LAPORAN KEWANGAN DAN LAPORAN TAHUNAN

15. (1) Maka adalah dltubuhkan dan dlselenggarakan
suatu kumpulan wang yang akan dikenali sebagai
Kumpulan Wang Penyelidikan dan Pembangunan Per-
hutanan yang akan ditadbirkan oleh Lembaga.

Q) .Yang' berikut ini hendaklah dibayar ke dalam
Kumpulan Wang:

(a) apa-apa pembenan yang dibuat kepada I_em-
baga oleh Kerajaan Persekutuan atau oleh
- mana-mana Kerajaan Negeri;

(b) semua wang vang dipungut di bawah seksyen
19;

~ (c) sémua wang yang dipinjam oleh Lembaga di
bawah seksyen 16;

(d) semua wang yang didapati atau yang terbit
daripada apa-apa pelaburan di bawah seksyen
17 atau daripada apa-apa harta, gadai janiji,
-gadaian atau debentur; dan

(e), wang yang diterima daripada sumber-sumber
lain termasuk fee-fee bagi nasihat atau per-
khidmatan yang diberi menurut seksyen 22,

- atau fee atau royalti yang dikenakan menurut
subseksyen. (2) seksyen 23.

(3) Kumpulan Wang hendaklah digunakan bagi
menanggung perkara-perkara berikut:

(@) untuk menjelaskan perbelan]aan-perbelan]aan
yang ditanggung oleh Lembaga pada mentad-
birkan Kumpulan Wang dan pada menjalankan
fungsi-fungsinya di. bawah Akta ini: termasuk

saraan bagi pegawai-pegawai dan pengkhidmat-
pengkhidmat Institut;

by untuk mengadakan wang bagi Instltut bagi
menjalankan funos1-fung81 Lembaga di bawah
Akta ini;

" (c¢) untuk mengadakan wang ' bagi mana-mana
organisasi yang difikirkan bermanfaat oleh
Lembaga untuk ditauliahkan bagi menjalankan

. aktiviti-aktiviti penyelidikan, -pembangunan
atau publisiti;

Kumpulan
Wang
Penyelidikan
dan Pem-
bangunan
Perhutanan.

(d) untuk meminjamkan kepada pegawai-pegawai
dan pengkhidmat-pengkhidmat Institut bagi
tujuan membeli kenderaan, atas apa-apa terma
dan syarat sebagaimana ditetapkan; -

“(e) untuk menyumbangkan melalui yuran atau

* derma kepada mana-mana organisasi, sama ada
organisasi tempatan atau antarabangsa, yang
menggalakkan kepentingan penyelidikan dalam

pembangunan perhutanan dan industri per-
hutanan;

(f) untuk membayar balik wang kyang dipinjam
: oleh Lembaga di bawah seksyen 16; dan

" (¢) untuk menampung apa-apa perbelanjaan lain
yang difikirkan oleh Lembaga sebagai bersam-
o pingan kepada fungsi-fungsinya.

16. Lembaga ' boleh, apabila mendapat kelulusan
Menteri yang diberi dengan persetujuan Menteri
Kewangan, meminjam wang bagi maksud-maksud
menjalankan fungsi-fungsinya. '

17. Lembaga boleh, apabila mendapat kelulusan
Menteri yang diberi dengan persetujuan Menteri
Kewangan, melaburkan Kumpulan Wang itu atau
mana-mana - bahagian daripadanya, ' yang bukan
dikehendaki ‘dengan segera bagi menyempurnakan
obligasi-obligasinya atau bagi menjalankan fungsi-
fungsinya, dalam mana-mana pelaburan atau sekuriti
yang pada masa itu dibenarkan bagi pelaburan kum-
pulan wang amanah di bawah mana-mana undang-
undang bertulis.

18. Lembaga hendaklah dikecualikan daripada apa-apa
pembayaran berhubungan dengan duti setem yang di-
kenakan di bawah mana-mana undang-undang bertulis.

19. (1) Menteri boleh, selepas mengadakan perundingan
dengan Lembaga dan dengan persetujuan Menteri
Kewangan, membuat perintah-perintah bagi penge-
naan, perubahan atau pembatalan ses penyelidikan ke
atas semua atau ke atas apa-apa hasil hutan; dan
perintah-perintah itu boleh menetapkan jenis, amaun
dan kadar dan cara pemungutan ses itu.

(2) Tiap-tiap perintah tersebut hendaklah disiarkan
dalam Warta.

(3) Kecuah sebagarmana dlperuntukkan selamnya
daldam mana-mana peérintah 'seperti 'itu, ses  tersebut
heridaklah'disifatkan bagi maksud-maksud pemungutan
dan “'penguatktiasaan - pemungutannya, sebagai duti
kastam yang dxkenakan d1 bawah Akta Kastam 1967.

20. Akta Badan Be_rkanun (Akaun dan Laporan
Tahunan) 1980, adalah terpakai bagi akaun, audit dan
laporan tahunan Lembaga.

BAHAGIAN Vv

PERUNTIJKAN~PERUNTUKAN TAMBAHAN DAN
PERALIHAN

21. Tiada apa jua tindakan atau dakwaan yang boleh
diambil, dimulakan atau disenggarakan dalam mana-
mana mahkamah terhadap Lembaga atau mana-mana
ahlinya, * atau terhadap mana-mana pegawai atau
pengkhidmat Institut bagi atau oleh sebab atau ber-
kenaan dengan apa-apa tindakan yang diperintahkan
atau dilakukan bagi maksud melaksanakan Akta ini,
dan tiada apa jua guaman atau dakwaan yang boleh
dibenarkan dibawa dalam mana-mana mahkamabh! ter-
hadap mana-mana orang lain bagi atau oleh sebab atau
berkenaan dengan apa-apa tindakan yang dilakukan
atau dikatakan  sebagai telah dilakukan olehnya di
bawah perintah, arahan atau petunjuk Lembaga atau
mana-mana ahlinya, atau mana-mana pegawai atau
pengkhidmat Institut yang diberi bagi apa-apa maksud
sebagaimana tersebut di atas:

‘Dengan syarat bahawa tindakan itu telah dilakukan
dengan suci hati dan' dengan suatu kepercavaan yang
munasabah bahawa ianya adalah perlu bagi maksud
yang didadangkan- nntuk Adilﬂaks‘anakan dengannya.

22 Lembaga boleh dari semasa ke semasa menetapkan
fee-fee yang akan dikenakan, ‘bagi apa-apa penyelidikan,
penyiasatan, ujian, nasihat atau perkhidmatan-perkhid-
matan lain yang diminta kepada Institut supaya men-

jalankan, memberikan atau melaksanakannva menurut
seksyen 8 '(2) (b). :

Akta 235.

Pengemu-
kaan akaun,
audit dan
laporan
tahunan.

Akta 240.

mat-peng-
khidmat

23. (1) Harta dalam tiap-tiap penemuan dan pem-
baikan dalam mana-mana proses atau alat yang bene-
fisial kepada pembangunan perhutanan oleh mana-
mana  pegawai atau pengkhidmat Institut semasa
menjalankan tugasnya atau dalam tempoh apabila
pegawai - atau pengkhidmat yang berkenaan bekerja
dengan Lembaga, hendaklah terletakhak pada Lem-
baga, tetapi Lembaga boleh membayar kepada pegawai
atau pengkhidmat yang berkenaan kerana penemuan
atau pembaikan itu.

(2) Lembaga boleh menyebabkan tersedia apa-apa
penemuan atau pembaikan yang terletakhak pada
Institut mengikut subseksyen (1), kepada mana-mana
badan atau orang tertakluk kepada apa-apa syarat dan
kepada pembayaran apa-apa fee atau royalti jika ada,
sebagaimana ditentukan oleh Lembaga.

24, Semua hak dan liabiliti yang sebelum sahaja mula
berkuatkuasanya Akta ini adalah merupakan hak dan
liabiliti Institut Penyelidikan Perhutanan (selepas dari-
pada ini disebut “Institut terdahulu”) yang ditubuhkan
di bawah Jabatan Perhutanan Persekutuan, hendaklah
apabila berkuatkuasanya Akta ini menjadi hak dan
liabiliti Lembaga yang ditubuhkan di bawah Akta ini.

25. Tiap-tiap orang yang sebelum sahaja mula berkuat-
kuasanya Akta ini telah diambil kerja sebagai pegawai
atau pengkhidmat Jabatan Perhutanan Persekutuan
bagi Institut terdahulu, hendaklah selepas mula ber-
kuatkuasanya Akta mempunyai hak memilth untuk di-
ambil kerja oleh Lembaga atas terma-terma dan syarat-
syarat perkhidmatan yang tidak kurang baiknya dari-
pada apa yang dinikmatinya sebelum sahaja mula
berkuatkuasanya Akta, atau untuk terus berkhidmat
di Jabatan Perhutanan Persekutuan:

26. (1) Semua tindakan dan perkara yang dilakukan
oleh mana-mana orang atau pithak berkuasa, sama ada
dikatakan sebagai dilakukan untuk atau bagi pihak
Lembaga atau tidak, dalam persediaan bagi atau dalam
jangkaan pengisytiharan Akta ini, dan apa-apa per-
belanjaan yang ditanggung berhubungan dengannya
hendaklah dianggap sebagai telah dibenarkan oleh
Akta ini, dengan syarat bahawa tindakan-tindakan dan

perkana-perkara yang dilakukan itu adalah tidak ber-
lawanan dengan mniat dan maksud am Akta ini; dan
semua hak dan obligasi yang diperolehi atau ditanggung
akibat dari melakukan tindakan-tindakan dan perkara-
perkara atau apa-apa perbelanjaan yang ditanggung
sedemikian itu hendaklah dianggap sebagai hak-hak
dan obligasi-obligasi Lembaga. :

(2) Untuk mengelakkan keraguan, adalah ditetap-
kan bahawa subseksyen (1) tidak membenarkan per-
lantikan ahli-ahli, pegawai-pegawai atau pengkhidmat-
pengkhidmat Lembaga kecuali hanya setakat mem-
benarkan perlantikan sementara orang-orang tersebut
sehingga dilantik di bawah Akta ini.

JADUAL
(Seksyen 3 (5))

PERUNTUKAN-PERUNTUKAN TAMBAHAN
MENGENAI LEMBAGA

1. Lembaga hendaklah mengadakan mesyuaratnya sekurang-
kurangnya empat kali dalam tiap-tiap tahun.

2. Lembaga hendaklah juga bermesyuarat pada bila-bila masa
yang lain sebagaimana difikirkan perlu oleh Pengerusi atau atas
permintaan daripada mana-mana enam orang ahli.

3. (1) Dalam mana-mana mesyuarat Lembaga, enam orang ahli
hendaklah menjadi suatu kourum.

(2) Keputusan-keputusan Lembaga hendaklah diambil mengikut
suatu undi lebih suara ahli-ahli yang hadir dan mengundi.

(3) Sekiranya berlaku pembahagian undi yang sama banyak atas
apa-apa persoalan yang akan ditentukan oleh Lembaga, Pengerusi
atau ahli yang mempengerusikan mesyuarat itu, hendaklah mem-
punyai undi pemutus sebagai tambahan kepada undi biasanya.

4. (1) Seorang ahli yang—

(@) pada tiga kali mesyuarat Lembaga berturut-turut, tanpa
mempunyai sebab-sebab yang munasabah atau tanpa ke-
benaran secara bertulis daripada Pengerusi, telah tidak
menghadiri atau tidak diwakili oleh ahli silih gantinya,
jika ada, yang dilantik bagi pihak ahli itu;

(b) telah didapati atau diisytiharkan sebagai tak sempurna
akal;

(c) telah menjadi bankrap atau membuat perkiraan dengan
pemiutang-pemiutangnya; atau

(d) telah didapati disabitkan atas apa-apa kesalahan yang
melibatkan fraud, kecurangan atau keburukan akhlak,
hendaklah terhenti daripada menjadi ahli.

(2) Peruntukan-peruntukan subperenggan (1), selain daripada
subperenggan (1) (a), adalah terpakai mutatis mutandis kepada
ahli silih ganti.

5. Pengerusi dan ahli-ahli boleh dibayar apa-apa elaun sebagal-
mana ditentukan oleh Menteri.

6. Meterai Lembaga hendaklah dicap di hadapan Pengerusi
dan seorang ahli lain yang akan menandatangani tiap-tiap surat
tkatan atau dokumen atau suratcara lain yang kepadanya meterai
itu dicap dan tandatangan tersebut hendaklah menjadi keterangan
prima facie yang menunjukkan bahawa meterai itu telah dicap
dengan wajar dan sempurna dan bahawa meterai itu adalah
meterai Lembaga yang sah di sisi undang-undang.

7. Tertakluk kepada perenggan 1, 2, 3 dan 4, Lembaga boleh
mengawalselia prosedurnya sendiri.

HURAIAN

Rang Undang-Undang ini adalah bertujuan menubuhkan Lembaga
Penyelidikan dan Pembangunan Perhutanan Malaysia dan bagi
penubuhan dan pentadbiran suatu Kumpulan Wang bagi maksud
membiayai penyelidikan dan menyediakan peruntukan bagi per-
kara-perkara yang berkaitan dengannya.

2. Lembaga akan ditubuhkan di bawah fasal 3 dalam Bahagian
II yang adalah, bersama-sama dengan Jadual mengadakan per-
untukan-peruntukan bagi perkara-perkara yang berkaitan dengan
Lembaga, seperti mengenai fungsi-fungsinya (fasal &), keahlian-
nya dan prosiding-prosidingnya.

3. Bahagian ITI mengandungi peruntukan-peruntukan bagi penu-
buhan suatu institut pemyelidikan yang akan dikenali sebagai
Institut Penyelidikan Perhutanan Malaysia (fasal 11). Bahagian ini
juga menyediakan peruntukan bagi perkara-perkara yang bersang-
kutan dengan Lembaga seperti mengenai kewajipan-kewajipannya
dan kuasa-kuasa pentadbirannya berhubungan dengan Imstitut itu
dan juga mengandungij peruntukan bagi perlantikan-perlantikan dan
tugas-tugas Ketua Pengarah dan Timbalan Ketua Pengarah Institut.

4. Bahagian IV mengandungi berbagai peruntukan kewangan
termasuklah peruntukan bagi penubuhan Kumpulan Wang Penye-
lidikan dan Pembangunan Perhutanan (fasal 15), pengenaan ses
penyelidikan ke atas hasil hutan (fasal 19), dan penyediaan
penyata akaun dan laporan tahunan Lembaga (fasal 20).

5. Bahagian V pula mengandungi peruntukan-peruntukan tam-
bahan termasuklah peruntukan perlindungan bagi Lembaga dan
anggota-anggotanya, dan juga bagi pegawai-pegawai dan peng-
khidmat-pengkhidmat Institut (fasal 21), pengenaan fee-fee oleh
Lembaga bagi pengkhidmatan-pengkhidmatan yang dilaksanakan
oleh Institut (fasal 22) dan juga mengadakan peruntukan mengenai
harta-harta dalam penemuan dan pembaikan. Bahagian ini adalah
juga berkaitan dengan peruntukan-peruntukan peralihan termasuk
pemindahan hak-hak dan liabiliti-liabiliti (fasal 24), pengekalan
pegawai-pegawai dan pengkhidmat-pengkhidmat (fasal 25) dam
pengesahan tindakan-tindakan yang dilakukan semasa Rang
lé%gg)}ndang ini masih dalam jangkaan penggubalannya
26).

IMPLIKASI KEWANGAN

Rang Undang-Undang ini akan melibatkan Kerajaan dalam per-
belanjaan wang tambahan, yang amaunnya tidak dapat ditentukan
sekarang ini, [PN. (U?) 1265.]



